
za učešće u implementaciji Programa „Okvir za realizaciju Ciljeva održivog razvoja kao temelj za održiv i inkluzivan rast u Bosni i Hercegovini“ (SDG2BiH)
kojeg finansira Vlada Švedske i implementira UNDP u partnerstvu sa UNICEF-om i UNWOMEN u BiH, uz koordinaciju ureda Rezidentne koordinatorice UN-a 

1. [bookmark: _Toc324328789][bookmark: _Toc116903614]UVODNE INFORMACIJE 
1.1. [bookmark: _Toc324328791][bookmark: _Toc116903615]Šta je Program „Okvir za realizaciju Ciljeva održivog razvoja kao temelj za održiv i inkluzivan rast u Bosni i Hercegovini“ (SDG2BiH)?
Potpisivanjem globalne Agende 2030 u septembru 2015. godine Bosna i Hercegovina (BiH) se obvezala na implementaciju 17 Ciljeva održivog razvoja. Izradom i usvajanjem Okvira za realizaciju Ciljeva održivog razvoja u BiH u aprilu 2021. godine, vlasti u BiH su iskazale svoju opredjeljenost ka održivom razvoju, odnosno ravnomjernom ekonomskom rastu uz zaštitu okoliša i prirodnih resursa, te istovremeno kreiranje pravednog društva uz smanjenje nejednakosti koje egzistiraju unutar njega[footnoteRef:2]. [2:  https://zamisli2030.ba/bs/okvir-ciljeva-odrzivog-razvoja-u-bih/] 

Opći cilj Programa SDG2BiH je doprinijeti ubrzanom ostvarenju Ciljeva održivog razvoja u BiH podržavajući sisteme javnog upravljanja te angažman privatnog sektora prema zelenom i inkluzivnom rastu i razvoju zajednice. Stoga se očekuje da će Program SDG2BiH podržati vlasti u BiH u njihovim aktivnostima da unaprijede svoje mehanizme i kapacitete, a sve u cilju implementacije Okvira za realizaciju Ciljeva održivog razvoja BiH.
Realizacija Programa SDG2BiH će se ostvarivati kroz dvije, međusobno povezane komponente. Prva komponenta se odnosi na podršku vlastima na nivou BiH, entiteta i u Brčko distriktu BiH u procesima planiranja politika i mjera održivog i inkluzivnog razvoja na osnovu Okvira za realizaciju Ciljeva održivog razvoja u BiH, njihove provedbe, praćenja i izvještavanja. Druga komponenta Programa se odnosi na jačanje doprinosa odabranih partnerskih jedinica lokalne samouprave (JLS) i kantona u ostvarivanju Ciljeva održivog razvoja, čime se direktno doprinosi poboljšanju kvalitete života građana.
Implementacija Programa SDG2BiH počela je u aprilu 2022. godine, a saradnja se ostvaruje sa svim nivoima vlasti (državni, entitetski, Brčko distriktom BiH te 3 kantona i 8 JLS koje će biti izabrane putem ovog Javnog poziva).

[bookmark: _Toc116903616]1.2.	Cilj poziva za podnošenje prijava
Program SDG2BiH upućuje poziv jedinicama lokalne samouprave u BiH i kantonima u Federaciji Bosni i Hercegovini (FBiH) da se prijave za učešće u njegovoj implementaciji. 
Cilj poziva je odabir do 8 JLS u BiH te 3 kantona u FBiH kojima će se pružiti tehnička podrška u:
i)	Procesu lokalizacije i operacionalizacije Ciljeva održivog razvoja kroz sistemsku implementaciju strategija razvoja kantona i JLS;
ii)	Razvoju i pripremi dokumentacije za strateške projekte koji doprinose ostvarivanju Ciljeva održivog razvoja;
iii)	Pripremi i implementaciji razvojnih projekata.  

Poziv je namijenjen JLS i kantonima koji imaju uspostavljen funkcionalan sistem upravljanja razvojem, ostvaruju značajne razvojne rezultate, vode računa o najugroženijim grupama stanovništva te žele postati istinski lideri u provođenju Ciljeva održivog razvoja. 

1.2. [bookmark: _Toc324328792][bookmark: _Toc116903617]Zašto bi JLS i kantoni trebali biti zainteresirane za učešće u Programu SDG2BIH? 
Učešće u Programu će kantonima i jedinicama lokalne samouprave omogućiti:
· da budu lideri u procesima planiranja i provedbe održivog razvoja;
· tehničku podršku za jačanje kapaciteta za  planiranje, finansiranje, provedbu, praćenje i izvještavanje o Ciljevima održivog razvoja;  
· tehničku i finansijsku podršku kantonalnim i lokalnim vlastima u razvoju strateških projekata u javnom sektoru koji doprinose provedbi Okvira za realizaciju Ciljeva održivog razvoja u BiH;
· pristup finansijskim poticajnim sredstvima Programa, odnosno grant shemi koja se bazira na principu „Niko ne smije biti isključen“. Cilj ove grant sheme je implementacija razvojnih ideja koje doprinose ostvarenju Ciljeva održivog razvoja, a posebno u kontekstu podrške najugroženijim kategorijama stanovništva i njihovom uključivanju u razvojne procese.

Na ovaj način će partnerski kantoni i JLS unaprijediti svoj rad, postati efikasniji i efektivniji u pružanju javnih usluga građanima te doprinijeti boljim razvojnim rezultatima.

2. [bookmark: _Toc324328793][bookmark: _Toc204657801][bookmark: _Toc204657870][bookmark: _Toc204682642][bookmark: _Toc116903618]PREDUSLOVI ZA UČEŠĆE u javnom pozivu
U ovom javnom pozivu mogu učestvovati sve JLS iz BiH i svi kantoni u FBiH koji u momentu podnošenja prijave imaju važeću strategiju razvoja koja ima poveznice i sa Ciljevima održivog razvoja. Obzirom da je cilj Javnog poziva odabir JLS i kantona koji mogu biti pioniri i lideri održivog razvoja, preduslovi za učešće su da je u istima već uspostavljen i funkcionalan sistem planiranja i upravljanja razvojem te da imaju značajne prakse i mehanizme socijalne uključenosti u razvojne politike i mjere. 
JLS i kantoni, koje se prijavljuju za učešće, trebaju zadovoljiti ispod opisane preduslove za učešće u Javnom pozivu kako bi se kvalificirali za daljnji proces evaluacije. U slučaju da ne ispunjavaju jedan od navedenih preduslova, isključuju se iz daljeg procesa evaluacije. 





Preduslovi za učešće JLS i kantona u Javnom pozivu su:
1. Važeća strategija razvoja – Strategija mora biti važeća u momentu podnošenja prijave;
2. Važeća strategija razvoja odražava Ciljeve održivog razvoja;
3. Podnosilac posjeduje provedbene planske strateške dokumente (trogodišnji akcioni plan/plan implementacije koji obuhvata 2022. godinu i Izvještaj o implementaciji strategije za 2020. ili 2021. godinu);
4. Uspostavljena i funkcionalna tijela za poslove razvojnog planiranja i upravljanja razvojem;
5. Prakse i funkcionalni mehanizmi za osiguravanje socijalne uključenosti kroz razvojne politike i mjere; 
6. Izražena posvećenost provođenju i lokalizaciji Ciljeva održivog razvoja (odražava se putem motivacionog pisma/pisma namjere), uključujući:  
· Jasno opredjeljenje i plan za provođenje Ciljeva održivog razvoja na području svoje JLS/kantona;
· Dodjela neophodnih ljudskih i materijalnih resursa za uspješno provođenje planiranih procesa;
· Zalaganje za socijalnu uključenost građana, sa posebnim fokusom na najranjivije grupe;
· Spremnost na sufinansiranje realizacije prioritetnog projekta iz strategije razvoja koji doprinosi ostvarivanju Ciljeva održivog razvoja sa minimalno 20% do optimalno 60% iznosa osiguranog putem poticajnih sredstava Programa. JLS i kantoni  se obavezuju sufinansirati projekat ukoliko isti bude odobren za finansiranje iz poticajnih sredstava[footnoteRef:3]; [3:  Odabrani prioritetni projekat koji će se sufinansirati iz poticajnih sredstava SDG2BiH mora pridonijeti ostvarivanju Ciljeva održivog razvoja.] 

· Dosadašnje relevantne pozitivne prakse provođenju i lokalizaciji Ciljeva održivog razvoja. 

3. [bookmark: _Toc116903619]KRITERIJI JAVNOG POZIVA 
Pored preduslova za učešće JLS i kantona u Javnom pozivu, koji su eliminatorni, u procesu evaluacije primijenit će se i set specifičnih kriterija kako bi se rangirale prijave te maksimizirali očekivani rezultati, uključivanjem motiviranih i kapacitiranih JLS i kantona.

Specifični kriteriji za odabir koji će se dodatno bodovati su:
· Sistem upravljanja razvojem:
1. Period važenja strategije – strategijama koje važe do 2027. godine će biti biti dodijeljen maksimalan broj bodova;
2. Strategija sadrži poglavlje gdje je izvršena direktna poveznica sa strategijama višeg nivoa vlasti;
3. Strategija sadrži jasnu poveznicu sa Ciljevima održivog razvoja;
4. JLS/kanton ima trogodišnji akcioni plan za period 2022-2024, trogodišnji akcioni plan za period 2023-2025, usvojen izvještaj o implementaciji strategije razvoja za 2020. i/ili 2021. godinu sa posebnim osvrtom na ostvarene indikatore razvoja i pregled planiranog i ostvarenog finansijskog utroška, te važeći trogodišnji plan rada za period 2022-2024;
5. Tijela nadležna za poslove razvojnog planiranja i upravljanja razvojem imaju jasno definirane opise poslova, popunjene ključne pozicije i kontinuirano obavljaju poslove iz svoje nadležnosti;
· Participacija građana u razvojnim procesima, razvojna partnerstva i kapaciteti za upravljanje razvojnim projektima:
6. Uspostavljena saradnja pri realizaciji razvojnih prioriteta sa privatnim sektorom koji su od značaja za širu društvenu zajednicu;
7. Postojanje (formalnih) mehanizama suradnje između lokalnih institucija u domenu socijalne inkluzije;
8. Uspostavljena saradnja sa nevladinim sektorom na provedbi razvojnih prioriteta koji su od značaja za širu društvenu zajednicu;
9. Uspostavljen mehanizam komunikacije i konsultacija sa građanima, sa posebnim fokusom na ranjive grupe; 
10. Procenat realizacije razvojnih projekata od ukupno planiranih za prethodne dvije godine;
11. Nagrade i/ili certifikati koje su podnosioci dobili za primjere dobre prakse;
12. Uspostavljen mehanizam praćenja stanja i potreba ranjivih grupa te planiranje podrške (npr. postojanje Akcionih planova ili programa iz oblasti socijalne inkluzije).
Prilikom finalnog odabira 8 partnerskih JLS i 3 partnerska kantona vodit će se računa i o uravnoteženoj geografskoj zastupljenosti.
4. [bookmark: _Toc116903620]NAčin prijave i Postupak evaluacije
4.1. [bookmark: _Toc116903621]Način prijave
Sve JLS i kantoni koji zadovoljavaju osnovne preduslove Javnog poziva, interes za učešće u implementaciji Programa SDG2BiH trebaju izraziti dostavljanjem Prijavnog obrasca i Pisma namjere te odgovarajuće prateće dokumentacije kako je pojašnjeno u dijelu 7. ovih Smjernica. 
Dakle, prijavni dokumenti JLS i kantona se sastoje od:
1. Ispunjenog Prijavnog obrasca (Prilog I ovih Smjernica), sa dokazima koji potkrepljuju prijavu, u skladu sa listom navedenom u dijelu 7. ovih Smjernica;
2. Pisma namjere, koje uključuje sve neophodne elemente, kao što je navedeno u Prilogu III ovih Smjernica.

4.2. [bookmark: _Toc116903622] Postupak evaluacije
Postupak evaluacije prijava za učešće u Programu će provesti UNDP BiH u tri faze:
1. Faza provjere preduslova za učešće;
2. Faza bodovanja prijave; 
3. Faza provjere kriterija uz verifikacijsku posjetu.

U prvoj fazi će se izvršiti pregled prijava te provjera da li JLS i kantoni zadovoljavaju sve preduslove za učešće. 
Ukoliko su svi preduslovi za učešće zadovoljeni, pristupa se drugoj fazi evaluacije koja se sastoji od bodovanja prijave, u skladu sa Matricom za ocjenjivanje koja se nalazi u prilogu ovih Smjernica (Prilog II). 
Shodno ostvarenom broju bodova i konačnoj rang listi JLS i kantona prijavljenih za učešće, u trećoj fazi se pristupa provjeri kriterija. U sklopu provjere specifičnih kriterija, organizirat će se verifikacijske posjete onim podnosiocima prijava koji su ostvarili najveći broj bodova u fazi bodovanja prijava. Primjena kriterija omogućava odabir aplikanata koji imaju najveći potencijal da budu lideri pozitivnih promjena u ostvarivanju Ciljeva održivog razvoja. 
Konačnu odluku o odabiru JLS i kantona za učešće u Programu će donijeti Programski odbor.

5. [bookmark: _Toc116903623][bookmark: _Toc324328796][bookmark: _Toc204657802][bookmark: _Toc204657871]ADRESA za prijavU i upiti 
Pozivaju se sve zainteresovane JLS odnosno kantoni u BiH koji zadovoljavaju preduslove poziva da učestvuju u otvorenom i konkurentnom procesu odabira partnerskih JLS i kantona za učešće u Programu SDG2BiH.
JLS i kantoni koje se prijavljuju na poziv, dužni su dostaviti sve tražene dokumente za prijavu, kako je pojedinačno naglašeno u Smjernicama.
Svoje prijave JLS i kantoni trebaju dostaviti u elektronskoj formi, sa naznakom za projekat SDG2 BIH, putem e-maila na adresu: 
registry.ba@undp.org 
Sve prijave za učešće, u skladu sa ovim Pozivom i pripadajućim Smjernicama, trebaju biti dostavljene najkasnije do 21.11.2022. godine. 
Prijave podnesene na druge načine (npr. faks ili putem pošte) neće biti uzete u razmatranje.
Dodatne informacije, elektronska verzija Smjernica i prijavnih dokumenata su dostupni na slijedećim web adresama:
  www.undp.ba   			www.unicef.org/bih/ 		https://zamisli2030.ba/ 
Info dan će biti organiziran putem elektronske platforme dana 04.11.2022. u 10:00h. Detaljnije informacije i link za učešće na info danu bit će dostupan na stranici https://zamisli2030.ba/

Za dodatne informacije i objašnjenja, upit je potrebno poslati na adresu registry.ba@undp.org, sa naznakom naziva projekta ovog Javnog poziva o kojem je riječ - SDG2 BIH. Odgovori će biti dostavljeni u roku od 3 radna dana po primitku upita. 
Kako bi osigurali transparentnost i informiranost o procesu prijave, Program SDG2BiH će, na web adresi https://zamisli2030.ba/ objaviti sažetke odgovora i pojašnjenja na pitanja koja se tiču ovog poziva, a koja pristignu najkasnije do 11.11.2022. godine. 

[bookmark: _Toc204682645][bookmark: _Toc204657806][bookmark: _Toc204657875][bookmark: _Toc324328799][bookmark: _Toc116903624]6. OBAVIJEST O ODABIRU PARTNERSKIH JLS i kantona
Odluka o odabranim partnerskim JLS i kantonima će biti objavljena do 31.12.2022. godine i bit će objavljena na web stranici https://zamisli2030.ba/

[bookmark: _Toc204657807][bookmark: _Toc204657876][bookmark: _Toc204682646][bookmark: _Toc324328800][bookmark: _Toc116903625]7. LISTA prateće dokumentacije

1. Kopija važeće razvojne strategije razvoja i Akt o usvajanju Strategije. 
S obzirom na obimnost dokumenta, potrebno ga je dostaviti isključivo u elektronskoj formi;

2. U dokumentu Strategije potrebno je obilježiti dijelove koji se odnose na poveznicu sa Ciljevima održivog razvoja; 

3. Trogodišnji akcioni plan/plan implementacije koji obuhvata 2022. godinu;

4. Trogodišnji akcioni plan/plan implementacije za period 2023-2025;

5. Trogodišnji planovi rada za period 2022-2024 (uz link za objavu na web stranici);

6. Izvještaj o implementaciji strategije za 2020. ili 2021. godinu;

7. Važeća sistematizacija radnih mjesta iz koje se vidi da je uspostavljeno tijelo nadležno za poslove razvojnog planiranja i upravljanja razvojem (uz izjavu koja su od predviđenih radnih mjesta popunjena);

8. Motivaciono pismo/Pismo namjere iz kojeg se vide razlozi za prijavu i način na koji podnosilac prijave vidi povezanost svojih strateških dokumenata sa Ciljevima održivog razvoja (Potrebno pripremiti na zvaničnom memorandumu);

9. Dokazi o uspostavljenoj saradnji sa privatnim i nevladinim sektorom: potpisani sporazumi, zapisnici, izvještaji o implementiranim projektima, medijski članci (period od zadnje 3 godine);

10. Dokazi iz kojih se vidi da je uspostavljen mehanizam komunikacije i konsultacija sa građanima po pitanjima koja su od važnosti za budućnost društvene zajednice (ugovori/sporazumi i zapisnici);

11. Odluka o uspostavljenom timu za implementaciju projekata ili izvod iz sistematizacije iz kojeg se vidi koja radna mjesta imaju u opisu poslova dužnosti za praćenje, pisanje i realizaciju odobrenih projekata;

12. Spisak prijavljenih i odobrenih projekata za 2020. i 2021. godinu i/ili izvještaji iz kojih se vidi procent realizacije planiranih projekata;

13. Kopije nagrada i/ili certifikata koje su podnosioci prijava dobili za liderstvo ili primjere uspostavljanja dobrih praksi u zadnjih 5 godina.

14. Akcioni planovi iz oblasti socijalne inkluzije i odluke/protokoli o uspostavljanju saradnje između lokalnih institucija.

